
Rapport frå kontorkontroll av skatteoppkrevjarfunksjonen for Modalen, 
Osterøy, Meland, Radøy og Lindås kommune 2018 

 
Skattekontoret har frå kontoret den 13. november 2018 kontrollert skatteoppkrevjaren sitt arbeid 
med periodisk avvikskontroll. Vi viser til e-post 27. november 2018 der funn ved kontrollen vart 
teke opp. 
 
Vår kontroll byggjer på Instruks for skattekontorenes kontroll av skatteoppkreverkontorene, 
fastsett av Skattedirektoratet 16. mai 2018. Instruksen gjeld skattekontora sin kontroll av 
skatteoppkrevjarkontora sine oppgåver knytt til føring av skatterekneskapen, innkrevjing og 
arbeidsgjevarkontroll etter lov av 17. juni 2005 nr. 67 om betaling og innkreving av skatte- og 
avgiftskrav (skattebetalingsloven). 
 
Føremålet med instruksen er å medverke til at skattekontoret gjennomfører kontrollaktivitet som 
avklarar om skatteoppkrevjaren sin faglege utføring av oppgåvene ved skatteoppkrevjarkontoret 
følgjer lover og regelverk, og eventuelt gjev pålegg om retting av tilhøve eller endring av praksis. 
 
1  Omfang og føremål med kontrollen  

Kontrollen har omfatta hovudområdet skatterekneskap.  
 
Skattekontoret har avgrensa kontrollen til å gjelde utvalde områder innanfor det einskilde 
hovudområdet, herunder periodisk avvikskontroll.  
 
2  Oppfølging av pålegg frå tidlegare kontrollar 

Skattekontoret har ingen pålegg til oppfølging frå tidlegare kontrollar.  

3  Pålegg som følgje av denne kontorkontrollen 

Pålegg vert gjeve når kontrollen avdekker brot på lover, føresegner, instruksar og regelverk elles. 
Pålegga er anten krav om at eksisterande tilhøve skal rettast, eller om at kontoret sin praksis må 
endrast. Det vert forventa at skatteoppkrevjar rettar seg etter pålegga innan fristane som vert 
gjevne.  
 

3.1 Pålegg om køyring av batch 
Retningslinje for skatteoppkrevjaren sitt arbeid med a-meldingar krevjar at skatteoppkrevjaren 
minimum skal køyre batch ein gong per termin for inneverande inntektsår, etter den 15. i 
forfallsmånaden.  
 
Ved vår kontroll fann vi at skatteoppkrevjaren for inntektsåret 2018 kun har køyrt batch for 1. 
termin.  
 
Skattekontoret pålegg skatteoppkrevjar å køyre batch minimum ein gong per termin for 
inneverande inntektsår, etter den 15. i forfallsmånaden i samsvar med retningslinjene.  
 
4  Skatteoppkrevjarkontoret si tilbakemelding på rapporten 

Dersom noko er uklart eller misforstått frå vår side, eller det er andre spørsmål til rapporten, kan 
De venda Dykk til underteikna. 
 
 
 
Med helsing 
 
 
Jan Kåre Strøm          
underdirektør 
Avdeling innkreving     Ane Mikalsen 
Skatt Vest              kontrollør   

